ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒՆԻՍԻ 28-Ի N 885-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
2014 թվականի հունիսի 21-ին ընդունվել են Սննդամթերքի անվտանգության մասին և Կերի մասին Հայաստանի Հանրապետության օրենքները: Նշված օրենքների համապատասխանաբար 6-րդ հոդվածի 1-ին մասի 10-րդ կետի և 5-րդ հոդվածի 1-ին մասի 4-րդ կետի համաձայն` ՀՀ կառավարությունը հաստատում է տեխնոլոգիական հրահանգին ներկայացվող պահանջները: 
Միաժամանակ ՀՀ կառավարության 2007 թվականի հունիսի 28-ի N 885-Ն որոշմամբ հաստատված է միայն արտադրվող սննդամթերքի և համակցված ու խտացրած  կերի տեխնոլոգիական հրահանգին ներկայացվող պահանջները: 
«Հայաստանի Հանրապետության կառավարության 2007 թվականի հունիսի 28-ի N 885-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է ՀՀ կառավարության 2007 թվականի հունիսի 28-ի N 885-Ն որոշումը վերոնշյալ օրենքի պահանջներին համապատասխանեցնելու, ինչպես նաև Հայաստանի Հանրապետության վարչապետի 2014 թվականի հոկտեմբերի 6-ի ի N 984-Ա որոշման N 4 հավելվածի 4-րդ կետի պահանջով:
2. Առաջարկվող կարգավորման բնույթը
«Հայաստանի Հանրապետության կառավարության 2007 թվականի հունիսի 28-ի N 885-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով առաջարկվում է հաստատել սննդամթերքի և կերի արտադրության տեխնոլոգիական հրահանգին ներկայացվող պահանջները:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ԳՆ սննդամթերքի անվտանգության պետական ծառայության աշխատակազմի կողմից:
4.Ակնկալվող արդյունքը
«Հայաստանի Հանրապետության կառավարության 2007 թվականի հունիսի 28-ի N 885-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ կհաստատվեն նաև կերի բոլոր տեսակների արտադրության տեխնոլոգիական հրահանգին և բաղադրագրին ներկայացվող պահանջները:
